
Ki kritè ki fè lekòl la deside si wi oswa non 

pitit mwen an ap pase nan mwa out la?  

 
Règleman DOE pou pase elèv dekri nòm akademik 

elèv dwe satisfè pou yo pase pou klas ki vin apre a. 

Lekòl itilize divès pyès prèv, tankou nòt elèv la, 

devwa li ak lòt travay elèv la pou li pran desizyon 

nan fen lekòl ete a. Pou  plis enfòmasyon sou 

kòman yo pase elèv, ale nan: 

http://schools.nyc.gov/ParentsFamilies/Promotion

SummerSchool.  

 

Si yon elèv pa pase an  jen epi li pa ale nan 

lekòl ete, eske li ka toujou pase ann out? 

 
Lekòl ete bay elèv opòtinite pou reyalize travay 

anplis nan objektif pou yo pase  nan mwa out la. Si 

pitit ou a pa ka ale nan lekòl pandan ete a, ou ka 

toujou soumèt yon apèl alekri ba direktè lekòl la 

nan fen mwa out pou pi ta. Sipèentandan an ap 

revize desizyon direktè a epi pran yon desizyon 

final. Lè elèv la  pa ale nan lekòl ete a, li p ap gen 

ase prèv pou montre ke li fè ase pwogrè lè 

sipèentandan an ap revize dosye li. 

 

Kòman m ap fè konnen si pitit mwen an 

pase lè li fin ale nan lekòl ete a? 

 
W ap resevwa yon lèt sou desizyon yo pran osijè pitit 

ou a nan semèn 18 out la. Si w pa satisfè avèk 

desizyon yo pran an, ou ka soumèt yon demann apèl 

alekri ba direktè lekòl pitit ou a apati 25 out. 

Sipèentandan an ap revize apèl la, k ap pran desizyon 

final la. 

 

Lekòl ete 2014 
 

Yon gid pou 

paran ak fanmi 
 

 

   
Carmen Fariña, Chanselye  nycschools  nycschools 

 

Pou plis enfòmasyon ak èd: 

 

Pou fòmalite enskripsyon ak dokiman, ale 

sou: 
www.nyc.gov/schools/ChoicesEnrollment/NewStudents 

 

FPou kesyon sou frè pou moun ki pa abite 

Vil Nouyòk, kontakte Bureau of Non-Public 

School Payables nan 718-935-4789. 

 

Pou enfòmasyon sou mwayen transpò, ale 

nan www.opt-osfns.org/opt oswa rele (718) 

392-8855. 

 

Pou kesyon osijè School Food, chèche lokal ki 

pi pre w la nanwww.schoolfoodnyc.org, oswa 

tèks "NYCMeals" nan 877-877, oswa rele 311. 

 

Pou kesyon jeneral  osijè lekòl ete, tanpri imèl 

summerschool@schools.nyc.gov oswa rele 

311. 
 
T&I 21196 (Haitian Creole) 

   

Kalandriye lekòl ete 
 

Lekòl primè ak lekòl presegondè 
1 jiyè – 31 jiyè 

Lendi – Jedi 

19 jou enstriksyon 
 

* Jou 4 jiyè se fèt; pa gen lekòl pou elèv.  

* 4 ak 5 out se jou estaf la ap evalye pòtfolyo yo. Pa gen 
lekòl pou lekòl primè ak lekòl presegondè.  

 

Lekòl segondè  
1 jiyè – 12 out 

Lendi –Vandredi 

30 jou enstriksyon 
 

* Jou 4 jiyè se fèt; pa gen lekòl pou elèv. 
* 13 ak 14 out se jou egzamen Regents Eta Nouyòk. 

 

 
Lè lekòl antre ak lè yo lage kapab varye. Tanpri 

kontakte lekòl regilye pitit ou si w gen kesyon. 

Lekòl ete founi sipò enstriksyon anplis pou elèv ki sou 

risk pou yo pa pase oswa elèv ki ka pa gradye a lè. Yo 

bay elèv eksperyans aprantisaj anplis pou devlope 

abilite konesans yo bezwen pou klas ki vini apre a. 

Kòman m ap fè konnen pitit si mwen an 

bezwen lekòl ete?  
Apati semèn 16 jen, paran elèv ki nan klas 3-12yèm 

ane ap resevwa yon lèt desizyon si pitit yo pa satisfè 

nòm pou pase yo.  Si w gen kesyon pou konnen si wi 

oswa non yo voye pitit ou a nan lekòl ete, ou kapab 

kontakte kowòdonatè paran oswa direktè lekòl pitit ou 

a. 

Kòman mwen ka enskri pitit mwen an 

nan lekòl ete ?  
Elèv ki fèk vin abite Vil Nouyòk ak elèv ki la pou yon 

ti bout tan ki vin pase vakans (epi ki pou moman an pa 

nan sistèm lekòl leta Vil Nouyòk la, epi ki pap ladan 

pou ane lekòl 2014-15) elijib pou ale nan lekòl ete san 

yo pa peye si yo founi dokimantasyon ki kòrèk ak si yo 

satisfè kritè elijiblite a.  Se pou w ale enskri an pèsòn 

kote elèv la vle ale nan lekòl ete a apati 10 jen. Paran 

oswa responsab elèv dwe founi yon kopi kanè elèv la 

oswa relvenòt elèv la ki soti nan lekòl kote li ye kounye 

a.  

Elèv lekòl prive (e.g. elèv lekòl relijye) ak elèv charter 

school elijib pou yo ale si yo satisfè kritè elijiblite yo 

epi enskri an pèsòn nan nenpòt lekòl ki nan distri yo a. 

Paran oswa responsab elèv la dwe li ak ranpli yon fòm 

epi vini avèk yon kopi kanè/oswa relvenòt la nan lekòl 

distri a pou ka enskri elèv la. Se lekòl kote pitit ou ye 

regilyèman an k ap ba w fòm enskrispsyon an. Fòk 

direktè lekòl kote pitit ou a ye kounye a siyen fòm lan. 

Elèv kapab kòmanse aplike 10 jen. 

Elèv ki pa abite Vil Nouyòk elijib pou yo ale nan 

lekòl ete si yo satisfè kritè elijiblite yo epi peye yon 

frè. Aplikasyon enskripsyon an disponib sou sitwèv 

DOE a: 

http://schools.nyc.gov/ChoicesEnrollment/SpecialPrograms/Sum

merSchool/default.htm 

Paran k ap enskri pitit li a dwe voye fòm lan tou 

siyen ansanm avèk peman an nan: 

Bureau of Non-Public School Payables 

65 Court Street, Room 1503 

Brooklyn, NY 11201 

 
Elèv ap resevwa plas nan lekòl ete dapre sa ki enskri 

avan an. 

Eske yo ofri mwayen transpò pandan 

ete a? 
Elèv ki nan lekòl ete resevwa menm tip mwayen 

transpò yo te genyen pandan ane lekòl regilye a. Si 

yon elèv itilize yon MetroCard; li ka mande 

kowònatè transpò nan lekòl ete a youn. Elèv ki nan 

otobis jòn pandan ane lekòl regilye a, ap itilize 

menm sèvis la pandan lekòl ete a.  

Elèv ki pa elijib pou mwayen transpò pandan ane 

lekòl regilye a, men ki prale nan yon lokal pandan 

ete a ki nan yon distans plis pase ½ mil avèk lekòl 

regilye a, kapab jwenn sèvis transpò yon shuttle k ap 

pran yo nan lekòl regilye a pou mennen yo nan lekòl 

ete a.  Paran kapab kontakte lekòl regilye pitit yo a 

oswa lokal lekòl ete a pou jwenn èd avan lekòl ete a 

kòmanse. 

Èske y ap ofri lekòl ete ane sa a? 
Apatig 13 jen, ou ka jwenn lokal lekòl ete yo sou paj 

lekòl ete DOE a nan: 

http://schools.nyc.gov/ChoicesEnrollment/Speci

alPrograms/SummerSchool/default.htm 

Eske yo baj manje nan lekòl ete? 
Wi. Manje gratis dispnib pandan ete a pou tout 

timoun ki gen laj 18 ane pou plis.  Pa gen okenn 

idantifikasyon, enskripsyon oswa lòt enfòmasyon ki 

nesesè.  

Eske pitit mwen an ap oblije pran yon  

egzamen pandan lekòl ete a?  

 
Ane sa a, elèv lekòl primè ak lekòl presegondè p ap 

oblije pran egzamen nan mwa out la. Olie egzamen,  

4 ak 5 out,  lekòl yo ap fin fè yon lòt evalyasyon 

travay elèv reyalize pandan ane lekòl la nasanm avèk 

travay ak evalyasyon yo fè nan lekòl ete a pou 

detèmine si yo fè ase pwogrè pou ale nan klas ki vini 

apre a.  

Elèv lekòl segondè gen pou pran egzamen Regents 

on 13 ak 14 out, si yo bezwen sa, dapre pwogrè yo fè 

nan wout pou gradye.  

Eske pitit mwen an gen dwa pou 

resevwa akomodasyon pandan lekòl ete 

a? 
Elèv ki gen yon pwogram edikasyon espesyal 

Individualized Education Programs (IEPs), elèv ki 

gen plan akomodasyon 504 yo apwouve, ak elèv k ap 

aprann lang anglè English Language Learners gen 

dwa pou resevwa menm akomodasyon yo ta ka 

resevwa pandan ane regilye a nan evalyasyon lekòl 

ete yo. 

